
Сојуз на хемичарите и технолозите на Македонија 
Натпревари по хемија за ученици од основно и средно образование  
 
 
 

 
ДРЖАВЕН НАТПРЕВАР ПО ХЕМИЈА 

28 мај, 2022 
 
 

1) Тестовите се захефтани заедно со коверти. Во секој коверт има ливче во кое треба да ги 
пополниш своите податоци: име и презиме, училиште, ментор, и да го залепиш ковертот!  

2) Не ставај никаква ознака на тестот, ковертот или просторот за внесување на шифра 
(шифрата ја внесува комисијата). Доколку се забележи некаков знак на тестот или 
ковертот, следува дисквалификување. 

3) Решавај го тестот користејќи сино хемиско пенкало, одговорите напишани со молив 
нема да бидат признаени.  

4) Забранета е употреба на учебници, книги, тетратки, ливчиња, празни листови, периоден 
систем, мобилен телефон и сл. Мобилните телефони треба да бидат оставени на катедрата 
или надвор од просторијата. 

5) Забранет е било каков разговор меѓу натпреварувачите. Ако имаш некое прашање, тогаш 
тестаторот треба да го повика одговорниот наставник. 

6) Внимателно прочитај го тестот и одговори според барањата со внесување на решението 
во предвидениот простор од задачата. Комисијата ќе ги оценува само одговорите 
напишани во предвидениот простор за тоа. Празната опачина на секој лист може да се 
користи за слободно решавање, но тоа нема да се оценува! 

7) Максималниот број поени што може да се освојат е 50: 40 поени од теориски проблеми и 
10 поени од замислен експеримент.  

8) Натпреварот трае 150 минути. Тестовите предадени по предвиденото време нема да се 
земат предвид за прегледување.  

 
Ви посакуваме успех! 

 

Пополнува комисијата 

 
Теориски проблеми: _____________ 

Замислен експеримент: ___________ 

         Вкупно поени:_________   Прегледал (Име и презиме)   
                              ________________________________ 

ТЕОРИСКИ ПРОБЛЕМИ 

(Запишете го начинот на решавање и одговорот на предвиденото место за тоа! Решавањето надвор од 
предвиденото место нема да се прегледува!) 

Таблица на периодниот систем на елементите има на последната страница од тестот! 
 

Задача 1. 
Енталпијата на согорување на шеќерот што го користиме во исхраната, сахарозa (C12H22O11), изнесува 
–5647 kJ∙mol–1. 
 
А. Напиши ја термохемиската равенка на оваа реакција.                  (1,5 п) 
 
 
 
 

Возрасен човек со телесна маса од 75 kg има потреба дневно да внесува храна која ослободува 2500 
kcal енергија (1 kcal ≡ 4,184 kJ). Да претпоставиме дека оваа енергија може да ја добие само од 
согорувањето на сахарозата во организмот, без никакви губитоци. 

B. Kолкава маса сахароза треба дневно да внесе човек со телесна маса од 75 kg за да ја добие 
потребната енергија?                                                                                                             (2,5 п) 

 
 
 
 
 
 
 
 
 
 
 
 
 
 
 
 

C. Под претпоставка дека специфичниот топлински капацитет на човечкото тело изнесува 4 Ј∙K–1∙g–1, 
колку ќе изнесува промената на телесната температура во текот на денот за човек со телесна маса 
од 75 kg доколку со исхраната ја внесе дневно потребната енергија?                                     (2,5 п) 

D. Енталпијата на испарување на водата изнесува 44 kJ∙mol–1. Кога човечкото тело би се ладело 
единствено со испарување на водата преку потење, колкава маса вода ќе се исфрли на таков начин 
во текот на еден ден за да се одржи константна телесната температура, т.е. да се потроши 
внесената енергија?                    (2,5 п) 
   

  
 
 
 
 
 
 
 
 
 
 
 
 
 
 
 
 
Задача 2. 

На почетокот на една реакција, која може да се претстави со следнава општа равенка: 

А2(g)  +  B2(g)  ⇌  2AB(g)          ∆rHo > 0 

во сад со волумен од 400 mL, биле утврдени следниве концентрации: co(A2) = 0,62 mol/L; 
co(B2) = 0,40 mol/L и co(AB) = 0,02 mol/L. Откако се постигнала хемиска рамнотежа, концентрацијата 
на B2 изнесувала 0,16 mol/L. 
 
A. Пресметај ја концентрациската константа на хемиската рамнотежа.                                             (5 п) 

B. Откако се постигнала хемиската рамнотежа, во рамнотежниот систем, без да се промени 
температурата, било додадено определено количество од реактантот B, така што неговата 
концентрација се зголемила на 0,36 mol/L. Колку изнесуваат новите рамнотежни концентрации на 
сите учесници во реакцијата?                                                                                                         (6 п) 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

C. Како ќе се промени вредноста на константата на хемиската рамнотежа (ќе се намали или ќе се 
зголеми) за оваа реакција ако температурата се намали? Образложи!                                     (1 п)                      

Задача 3. 
A. 25 mL раствор од бромоводородна киселина со густина (на растворот) 1,49 g/mL и масен удел на 

киселината во растворот 48 % се разредени до 2 L. Колку изнесува pH на новодобиениот разреден 
раствор?                                                                                                                                           (4 п) 

 
 
 
 
 
 
 
 
 
 
 
 
 
 
 
 
 
 
 
 

B. 50,0 mL од добиениот разреден раствор на бромоводородната киселина  се  измешани со 25,0 mL 
раствор од калиум хидроксид со концентрација 0,25 mol/L. Колку изнесува pH на новодобиениот 
систем?                                                                                                                                             (5 п) 

Задача 4. 
A. 5 g од некој метеорит, во кој масениот удел на елементарното железо е 70 %, се растворени во 

вишок разредена сулфурна киселина и за квантитатвно определување на железото биле потрошени 
25,8 mL воден раствор од калиум перманганат. Колку изнесува количествената концентрација на 
калиум перманганат во растворот?                                                                                                    (5 п) 
 

 
 
 
 
 
 
 
 
 
 
 
 
 
 
 
 
 
 
 
 
 

B. Во кисела средина, при реакција на водород пероксид со 100 mL од растворот на калиум 
перманганат (од претходниот случај) се издвоиле 28 mL кислород при стандардни услови. Колку 
изнесува приносот на реакцијата?                                                                                                    (5 п) 

ЗАМИСЛЕН ЕКСПЕРИМЕНТ 

Во некое археолошко наоѓалиште биле пронајдени ситни остатоци од предмети изработени од 
некој метал. Според историски податоци, се работело за наоѓалиште од околу 3000 година п.н.е., т.е. 
од бакарното време. Црвенкастата боја, карактеристична за бакарот, не се забележува на остатоците. 
Но, причината за тоа е можеби долгиот период во текот на кој предметите биле закопани во земја. 
Другата можност е дека не се работи за предмети изработени од бакар. 

Направи план и предложи соодветни хемиски реакции со кои ќе докажеш дали се работи за 
предмети изработени од бакар. 

За ова имагинарно истражување, на располагање го имаш следниов прибор и хемикалии: 
сталак со епрувети, пипети, воден раствор од цинк сулфат, воден раствор од бакар(II) сулфат, воден 
раствор од сребро нитрат, разредена хлороводородна киселина и концентрирана азотна киселина. 

Постави хипотези! Разгледај го проблемот од различна перспектива, т.е. дека металните 
парчиња можеби се изработени од бакар или можеби се изработени од друг метал. Понуди решение 
на проблемот! Притоа, напиши ги и хемиските равенки на соодветните хемиски реакции за 
перспективата дека металните парчиња можеби се изработени од бакар и израмни ги со помош на 
најмалите можни целобројни стехиометриски коефициенти. 

                                                                                                                                               (10 п) 

